
Evropska unija je dodijelila grant Općini Bihać za projekt „Razvoj eko-zone NP Una i obogaćivanje njegove 
turističke ponude“ (u daljnjem tekstu Projekt). U vezi s tom pomoći 

 
Općina Bihać 

 
i 
 

Centar za promociju lokalnog razvoja PLOD  
 

objavljuju 
 
 
 

JAVNI POZIV 
 

 za prijavu za dodjelu grantova za unaprijeñenje smještajnih kapaciteta na području  NP Una i 
u neposrednom okruženju 

Mjesne zajednice Kulen Vakuf i Mjesne zajednice Martin Brod 
 

osiguranih iz projekta „Razvoj eko zone NP Una i obogaćivanje njegove turističke ponude“  
 
 
Grantovi  su namjenjeni svim pružateljima usluga turističkog smještaja sa područja NP Una i 
njegovog neposrednog okruženja, pojedincima i subjektima  koji doprinose svojim djelovanjem  
razvoju lokalnog turizma i njegovoj promociji. 
 
Potencijalni korisnici grantova mogu biti  isključivo subjekti koji su prisustvovali na najmanje 70% 
edukacija koje su Općina Bihać i PLOD Centar organizirali u okviru provoñenja projektnih 
aktivnosti. 
 
Svrha edukacija/treninga je  bila razvijanje svijesti o važnosti, gospodarskim, društvenim i drugim 
učincima turizma, te o potrebi i važnosti očuvanja svih elemenata turističkog proizvoda odreñenog 
područja a sve u svrhu  očuvanja socio-kulturnog identiteta lokalne zajednice, zaštite okoliša i 
prirode te razvoja na održiv način. 
 
Grantovi će se dodjeljivati na osnovu podnesenih poslovnih planova, a  kroz nabavku opreme ili 
radova ovisno o identificiranim potrebama u poslovnom planu. Putem ovog javnog poziva dostupna 

su 4 velika granta u protuvrijednosti do 3500 €, te 12 malih grantova – svaki u novčanoj 
protuvrijednosti do 1750 €.  
Projektni tim zadržava pravo da dodijeli manji broj grantova u slučaju da kvalitet prispjelih prijava i 
poslovnih planova ne bude zadovoljavajući. 
 
Odabir korisnika vršit će se na osnovu prijave, dokaza o ispunjavanju uvjeta poziva, te poslovnog 
plana kojeg će svaki od aplikanata razviti na osnovu priloženog obrasca. Komisija za odabir 
korisnika će na osnovu procjene dostavljenog poslovnog plana, te terenske posjete s ciljem 
utvrñivanja stvarnog stanja objekta, odabrati korisnike grantova.  
Spisak odabranih korisnika grantova bit će javno postavljen na oglasnoj ploči Općine Bihać, te MZ 
Kulen Vakuf i MZ Martin Brod. 
 
I Pravo učešća 
 
Zahtjev za dodjelu granta mogu podnijeti fizička i / ili pravna lica s područja Nacionalnog parka 
Una i njegova neposredna okruženja koji se bave ili namjeravaju baviti pružanjem usluga smještaja 
turista koji su vlasnici stambenih jedinica za čije se renoviranje, opremanje ili unaprjeñenje traže 
sredstva putem ovog poziva. 
 
II Uvjeti za dodjelu granta i potrebna dokumentacija: 
 

• Podnosilac prijave i / ili član njenog / njegovog domaćinstva prisustvovao je na barem 70% 
od ukupnog broja edukacija održanih u okviru ovog projekta (dokaz postoji u evidenciji 
polaznika programa obuke) 

• Posjedovanje kapaciteta za smještaj/prihvat turista ili pružanje usluga u turizmu koji su u 
prihvatljivom stanju i na kojima će eventualna opravka ili renoviranje proizvesti značajan 
efekt (izvodi, vlasnički list, fotografije objekta) 

• Poslovni plan izrañen prema smjernicama u pozivu  

• Izjava da je podnosilac prijave spreman da pokrene proces registracije biznisa u slučaju da 
bude uvršten u uži izbor kandidata za dodjelu granta.  

III Prihvatljivi i neprihvatljivi troškovi 
 
Prihvatljivi troškovi: 

Prema ovom javnom pozivu, prihvatljivi su troškovi  minimalne adaptacije stambenih jedinica 
namijenjenih za pružanje usluga turista, kao što su npr: ureñenja mokrih čvorova, fasade, ulaza u 
stambenu jedinicu, ureñenje dvorišnih prilaza i/ ili parking prostora u sastavu okućnice; uvoñenje 
grijanja, nabavka namještaja i/ili sanitarija, te općenito sve aktivnosti kojima bi se unapreñuju 
smještajni kapaciteti na području NP Una. Potrebno je napomenuti da je u okviru poslovnog plana 
obavezno navesti kolika je procijenjena vrijednost kandidiranih grañevinskih radova i/ili nabavke, te 
detaljno opisati vrste radova koje se kane obavljati.  
 
Neprihvatljivi troškovi: 
 

• Kupnja privatne imovine (zemljišta, zgrada i sl.) 

• Grañevinski radovi na zgradama ili oprema u vlasništvu privatnih poduzeća 

• Novogradnja 

• Izgradnja pomoćnih objekata 

• Bilo kakvi radovi koji se odnose na rehabilitaciju, rekonstrukciju i/ili adaptaciju objekata 
neriješenog imovinskog statusa. 

Važno:  
 
U slučaju uvrštavanja prijave u uži izbor, od korisnika koji nemaju prijavljenu djelatnost i 
važeću registraciju će se tražiti da ispune zakonske uvjete i registriraju biznis prije dodjele 
granta, u što je kraćem mogućem roku. 
 
Rokovi: 
 
Rok za podnošenje je 45 kalendarskih dana od dana objavljivanja poziva. 
Rok za evaluaciju poslovnih planova i aplikacija, te objavu liste korisnika koji su ušli u uži odabir,  
je 30 kalendarskih dana od isteka roka za podnošenje prijava.  
 
Obrazac, kao i sve dodatne informacije možete dobiti u PLOD Centru , ul. Muhsina Rizvića 11. 
Bihać, svaki radni dan od 08.00 do 16:00 sati. Obrasci i tekst javnog poziva će takoñer biti 
dostupni u prostorijama MZ Kulen Vakuf i MZ Martin Brod tokom trajanja javnog poziva.  
 
 


